
2017 թվականի __________________                 N         -Ն


«Ա. Բ. ԱԼԵՔՍԱՆՅԱՆԻ ԱՆՎԱՆ ՀԱՄԱՃԱՐԱԿԱԲԱՆՈՒԹՅԱՆ, ՎԻՐՈՒՍԱԲԱՆՈՒԹՅԱՆ ԵՎ ԲԺՇԿԱԿԱՆ ՄԱԿԱԲՈՒԾԱԲԱՆՈՒԹՅԱՆ ԳԻՏԱՀԵՏԱԶՈՏԱԿԱՆ ԻՆՍՏԻՏՈՒՏ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ «ՀԻՎԱՆԴՈՒԹՅՈՒՆՆԵՐԻ ՎԵՐԱՀՍԿԱՄԱՆ ԵՎ ԿԱՆԽԱՐԳԵԼՄԱՆ ԱԶԳԱՅԻՆ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ ՄԻԱՑՄԱՆ ՁԵՎՈՎ ՎԵՐԱԿԱԶՄԱԿԵՐՊԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈԿՏԵՄԲԵՐԻ 17-Ի N 1134-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ 

Հիմք ընդունելով Հայաստանի Հանրապետության քաղաքացիական օրենսգրքի 63-րդ հոդվածի 1-ին մասը, 64-րդ հոդվածի 2-րդ մասը, «Պետական ոչ առևտրային կազմակերպությունների մասին» Հայաստանի Հանրապետության օրենքի 13-րդ հոդվածի 2-րդ մասի «զ» կետը, 24-րդ հոդվածը` Հայաստանի Հանրապետության կառավարությունը որոշում է.
1. Վերակազմակերպել «Ա. Բ. Ալեքսանյանի անվան համաճարակաբանության, վիրուսաբանության և բժշկական մակաբուծաբանության գիտահետազոտական ինստիտուտ» պետական ոչ առևտրային կազմակերպությունը (գտնվելու վայրը՝ ք. Երևան, Խուդյակովի 1, գրանցման համարը՝ 273.210.03350)՝  այն միացնելով «Հիվանդությունների վերահսկման և կանխարգելման ազգային կենտրոն» պետական ոչ առևտրային կազմակերպությանը  (գտնվելու վայրը՝ ՀՀ, ք. Երևան, Մխիթար Հերացի 12, գրանցման համարը՝ 222.210.799997):
2.  Սահմանել, որ «Հիվանդությունների վերահսկման և կանխարգելման ազգային կենտրոն» պետական ոչ առևտրային կազմակերպությունը հանդիսանում է «Ա. Բ. Ալեքսանյանի անվան համաճարակաբանության, վիրուսաբանության և բժշկական մակաբուծաբանության գիտահետազոտական ինստիտուտ» պետական ոչ առևտրային կազմակերպության իրավահաջորդը:  
3. Հայաստանի Հանրապետության առողջապահության նախարարության  «Ա. Բ. Ալեքսանյանի անվան համաճարակաբանության, վիրուսաբանության և բժշկական մակաբուծաբանության գիտահետազոտական ինստիտուտ» պետական ոչ առևտրային կազմակերպության հետ 2004 թվականի դեկտեմբերի 4-ին կնքված N 110/0014 պայմանագրով անհատույց օգտագործման հանձնված գույքը` քաղաք Երևան, Ավան վարչական շրջան, Խուդյակովի փող. 1 գիտահետազոտական ինստիտուտ հասցեում գտնվող 1780.8 ք.մ. ընդհանուր մակերեսով շենքը և 0,1176 հա. ընդհանուր մակերեսով հողամասը (անշարժ գույքի նկատմամբ իրավունքների պետական գրանցման վկայական N20122014-01-0229), հետ վերցնել և ամրացնել «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկին:
4. Հայաստանի Հանրապետության կառավարությանն առընթեր պետական գույքի կառավարման վարչության պետին՝ սույն որոշումն ուժի մեջ մտնելուց հետո երկամսյա ժամկետում ապահովել Հայաստանի Հանրապետության առողջապահության նախարարության  «Ա. Բ. Ալեքսանյանի անվան համաճարակաբանության, վիրուսաբանության և բժշկական մակաբուծաբանության գիտահետազոտական ինստիտուտ» պետական ոչ առևտրային կազմակերպության հետ 2004 թվականի դեկտեմբերի 4-ին կնքված անհատույց օգտագործման N 110/0014 պայմանագրի լուծումը և գույքի հանձնման-ընդունման աշխատանքների կատարումը:
5. Հայաստանի Հանրապետության կառավարության 2013 թվականի հոկտեմբերի 17-ի «Մի շարք ոչ առևտրային կազմակերպություններ և փակ բաժնետիրական ընկերություններ վերակազմակերպելու ու «Հիվանդությունների վերահսկման և կանխարգելման ազգային կենտրոն» պետական ոչ առևտրային կազմակերպություն ստեղծելու մասին» N 1134-Ն որոշման 8-րդ կետի 20-րդ ենթակետը շարադրել հետևյալ խմբագրությամբ.
«20) գիտահետազոտական և կիրառական գիտաբժշկական հետազոտությունների իրականացում:»:
6. Հայաստանի Հանրապետության առողջապահության նախարարին՝ սույն որոշումն ուժի մեջ մտնելուց հետո եռամսյա ժամկետում՝
1) հաստատել գույքի կազմը, արժեքը, միացման պայմանագիրը և փոխանցման ակտը, ապահովել գույքի հանձնման-ընդունման աշխատանքների կատարումը, ինչպես նաև կանոնադրության մեջ սույն որոշման 1-ին և 5-րդ կետերից բխող համապատասխան փոփոխությունների կատարումը և կատարված փոփոխության պետական գրանցման գործընթացը՝ «Հիվանդությունների վերահսկման և կանխարգելման ազգային կենտրոն» պետական ոչ առևտրային կազմակերպության հաշվին:
2) ապահովել Հայաստանի Հանրապետության առողջապահության նախարարության  «Ա. Բ. Ալեքսանյանի անվան համաճարակաբանության, վիրուսաբանության և բժշկական մակաբուծաբանության գիտահետազոտական ինստիտուտ» պետական ոչ առևտրային կազմակերպության գործունեության դադարման պետական գրանցումը:








ՀԻՄՆԱՎՈՐՈՒՄ
««Ա. Բ. ԱԼԵՔՍԱՆՅԱՆԻ ԱՆՎԱՆ ՀԱՄԱՃԱՐԱԿԱԲԱՆՈՒԹՅԱՆ, ՎԻՐՈՒՍԱԲԱՆՈՒԹՅԱՆ ԵՎ ԲԺՇԿԱԿԱՆ ՄԱԿԱԲՈՒԾԱԲԱՆՈՒԹՅԱՆ ԳԻՏԱՀԵՏԱԶՈՏԱԿԱՆ ԻՆՍՏԻՏՈՒՏ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ «ՀԻՎԱՆԴՈՒԹՅՈՒՆՆԵՐԻ ՎԵՐԱՀՍԿԱՄԱՆ ԵՎ ԿԱՆԽԱՐԳԵԼՄԱՆ ԱԶԳԱՅԻՆ ԿԵՆՏՐՈՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ ՄԻԱՑՄԱՆ ՁԵՎՈՎ ՎԵՐԱԿԱԶՄԱԿԵՐՊԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈԿՏԵՄԲԵՐԻ 17-Ի N 1134-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 

1. Անհրաժեշտությունը
«Ա. Բ. Ալեքսանյանի անվան համաճարակաբանության, վիրուսաբանության և բժշկական մակաբուծաբանության գիտահետազոտական ինստիտուտ» պետական ոչ առեվտրային կազմակերպությունը «Հիվանդությունների վերահսկաման և կանխարգելման ազգային կենտրոն» պետական ոչ առեվտրային կազմակերպությանը միացման ձևով վերակազմակերպելու և Հայաստանի Հանրապետության կառավարության 2013 թվականի հոկտեմբերի 17-ի N 1134-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունումը պայմանվորված է «Ա. Բ. Ալեքսանյանի անվան համաճարակաբանության, վիրուսաբանության և բժշկական մակաբուծաբանության գիտահետազոտական ինստիտուտ» պետական ոչ առևտրային կազմակերպության ինքնուրույն գործունեության ոչ նպատակահարմարությամբ և ՀՀ առողջապահության նախարարության ենթակայության կառույցների գործունեության օպտիմալացման անհրաժեշտությամբ:
  2.Ընթացիկ իրավիճակը և խնդիրները
«Ա.Բ.Ալեքսանյանի անվան համաճարակաբանության, վիրուսաբանության և բժշկական մակաբուծաբանության ԳՀԻ» ՊՈԱԿ-ի (այսուհետ՝ Ինստիտուտ) և Հիվանդությունների վերահսկման և կանխարգելման ազգային կենտրոն ՊՈԱԿ-ի (այսուհետ՝ ՀՎԿԱԿ) գործունեության առարկան և նպատակը գլխավորապես համընկնում են, այսպես՝ Ինստիտուտի մանրէաբանության, ախտահանության և վարակազերծման, ինչպես նաև համաճարակաբանության և իմունաբանության լաբորատորիաների գործառույթներն իրականացվում են ՀՎԿԱԿ-ի մանրէաբանության լաբորատորիայի կողմից, վիրուսային վարակների լաբորատորիայինը՝ ՀՎԿԱԿ-ի վիրուսաբանական լաբորատորիայի, իսկ մակաբուծաբանության լաբորատորիայինը՝ համապատասխանաբար մակաբուծաբանական լաբորատորիայի կողմից՝ միջազգային մոտեցումներին համապատասխան: 
Հաշվի առնելով, որ Ինստիտուտն իր գործունեությունն իրականացնում է գիտական ծրագրերի, իսկ ՀՎԿԱԿ-ը՝ կիրառական-գիտական և գործնական ծրագրերի գործադրմամբ՝ մանրէային, վիրուսային և մակաբուծային ծագման վարակիչ հիվանդությունների համաճարակաբանության, ախտորոշման և կանխարգելման, ինչպես նաև այդ հիվանությունների դեմ պայքարի ոլորտներում, ապա արդյունավետ կլինի Ինստիտուտի գործառույթների միավորումը ՀՎԿԱԿ-ի գործառույթների հետ և գիտական ծրագրերի իրականացումը ՀՎԿԱԿ-ի արդիականացված լաբորատորիաներում:
ՀՎԿԱԿ-ի Ռեֆերենս լաբորատոր կենտրոնում գործում է նաև Ռեսուրս գիտա-ուսումնական բաժինը, որը զբաղվում է գործող բուժանձնակազմի գործնական հարցերով շարունակական կրթության ապահովմամբ, ինչպես նաև նրանց գիտական հետազոտությունների կազմակերպմամբ և իրականացման աջակցությամբ: Ինստիտուտի անձնակազմն իր ներուժը ևս կարող է օգտագործել այս ոլորտում: 
Նշված փոփոխություններով պայմանավորված՝ անհրաժեշտություն է առաջացել փոփոխություն կատարել ՀՎԿԱԿ-ի կանոնադրության մեջ, մասնավորապես՝ ՀՎԿԱԿ-ի գործունեության առարկան և նպատակները սահմանող ՀՀ կառավարության 2013 թվականի հոկտեմբերի 17-ի թիվ 1134-Ն որոշման 8-րդ կետի 20-րդ ենթակետում: Նշված որոշման ընդունումից հետո անհրաժեշտություն կառաջան ՀՀ առողջապահության նախարարի հրամանով հաստատված ՀՎԿԱԿ-ի կանոնադրության մեջ ապահովել նշված փոփոխությունների ամրագրումն ու կազմակերպել պետական գրանցումը:   
3.Նախագծի մշակման գործընթացում ներգրավված ինստիտուտները և անձինք
Իրավական ակտի նախագծի մշակումն իրականացվել է Հայաստանի Հանրապետության առողջապահության նախարարության աշխատակազմի իրավաբանական վարչության կողմից:
4. Կարգավորման նպատակը և ակնկալվող արդյունքը
Նախագծի ընդունման արդյունքում ակնկալվում է առողջապահական համակարգում առկա ռեսուրսների առավել նպատակային օգտագործում և ՀՀ առողջապահության նախարարության ենթակայության կառույցների գործունեության օպտիմալացում:


ՏԵՂԵԿԱՆՔ
Իրավական ակտերում փոփոխություններ և լրացումներ
կատարելու դեպքում ՀՀ պետական բյուջեում ծախսերի կամ եկամուտների ավելացման կամ նվազեցման մասին

«Ա. Բ. Ալեքսանյանի անվան համաճարակաբանության, վիրուսաբանության և բժշկական մակաբուծաբանության գիտահետազոտական ինստիտուտ» պետական ոչ առեվտրային կազմակերպությունը «Հիվանդությունների վերահսկաման և կանխարգելման ազգային կենտրոն» պետական ոչ առեվտրային կազմակերպությանը միացման ձևով վերակազմակերպելու և Հայաստանի Հանրապետության կառավարության 2013 թվականի հոկտեմբերի 17-ի N 1134-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունման դեպքում պետական բյուջեում ծախսերի կամ եկամուտների էական ավելացումներ կամ նվազեցումներ չեն սպասվում:


ՏԵՂԵԿԱՆՔ
Իրավական ակտերում փոփոխություններ և լրացումներ
կատարելու անհրաժեշտության մասին

«Ա. Բ. Ալեքսանյանի անվան համաճարակաբանության, վիրուսաբանության և բժշկական մակաբուծաբանության գիտահետազոտական ինստիտուտ» պետական ոչ առեվտրային կազմակերպությունը «Հիվանդությունների վերահսկաման և կանխարգելման ազգային կենտրոն» պետական ոչ առեվտրային կազմակերպությանը միացման ձևով վերակազմակերպելու և Հայաստանի Հանրապետության կառավարության 2013 թվականի հոկտեմբերի 17-ի N 1134-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման ընդունման դեպքում այլ իրավական ակտերում լրացումներ կամ փոփոխություններ կատարելու անհրաժեշտություն չկա:

